
ХУЛОСАИ
ҷаласаи кафедраи молия ва қарзи факултети молиявию иқтисодии 

Донишгоҳи давлатии Кӯлоб ба номи Абуабдуллоҳи Рӯдакӣ

Ташаккули механизми бозори қарзҳои ипотека дар шароити 

муосир (дар мисоли Ҷумҳурии Тоҷикистон) барои дарёфти дараҷаи 

илмии номзади илмҳои иқтисодӣ, аз рӯйи ихтисоси 08.00.07 - молия, 

муомилоти пул ва қарз.
Шафиев Бахтиёр Зиёратшоевич, соли таваллудаш 1986, 

шаҳрванди Ҷумҳурии Тоҷикистон, соли 2003- 2008 факултети иқтисодии 

Донишгоҳй давлатии омӯзгории Тоҷикистонро, аз рӯи ихтисоси 

Менеҷмент - иқтисодчӣ хатм намудааст.
Номбурда аз соли 2008 сар карда, дар соҳаҳои гуногуни хоҷагии 

халқи кишвар кору фаъолият намудааст. Аз моҳи октябри соли 2013 дар 

Донишгоҳи давлатии Кӯлоб ба номи Абуабдуллоҳи Рӯдакӣ ба ҳайси 

ассистенти кафедраи менеҷмент ба кор шуруъ намуда, солҳои 2013-2017 

ҷонишини декани факултети молиявию иқтисодӣ оид ба таълим, аз 
19.05.2017 то 01.09.2017 мутахассиси раёсати таълим, аз 01.09.2017 то 

08.11.2018 мутахассиси шуъбаи идоракунии сифати таҳсилот дар ДДК, аз 

08.11.2018 то 10.08.2020 мутахассиси маркази бақайдгирӣ ва ИНКТ-и 

ДДК, аз 10.08.2020 то 25.08.2022 муовини декан оид ба таълим дар 
факултети физика ва математика кору фаъолият кардааст. Ҳамзамон 
тибқи фармоиши ректори ДДК ба номи А. Рӯдаки ӯ аз 29.04.2015 

унвонҷӯи кафедраи молия ва қарз маҳсуб меёбад.

1



Роҳбари илмй: Нурализода Амрулло Назрулло, номзади илмҳои 

иқтисодӣ, дотсент, декани факултети молия ва қарзи Донишгоҳи 
давлатии молия ва иқтисоди Тоҷикистон.

Мубрамият ва зарурияти баргузории таҳқиқот. Қарзи ипотека дар 
шароити иқтисоди бозорӣ яке аз унсурҳои муҳими механизми 
такрористеҳсол арзёбӣ мегардад. Қарзи ипотека ҳамчун муносибатҳои 

иқтисодӣ таърихи дурудароз ва рушди худро дорад. Ҷанбаъҳои 
иқтисодӣ-молиявӣ, ҳуқуқӣ ва таъсири иҷтимоии он аз ҷониби олимони 
хориҷӣ бо тарзу равишҳои гуногун омӯхта шудааст, вале дар муҳити 
илмии Ҷумҳурии Тоҷикистон падидаи нав буда, олимон пайгирии онро 
дар шароити иқтисоди бозорӣ аз оғози соҳибистиқлолӣ шуруъ 

намудаанд. Ҷанбаҳои назариявӣ-амалии он бо дарназардошти шароити 
муосир дар Ҷумҳурии Тоҷикистон кам омӯхта шудааст.

Мавриди зикр аст, ки ин намуди қарз барои ташкилотҳои қарзии 

молиявӣ даромади баланд намедиҳад ва барои ҳамин пешниҳоди чунин 

қарз ба онҳо чандон ҷолиб нест. Лек бо назардошти гуногун кардани 

хавфҳои 'худ ва дар ҳолати барзиёд доштани пули озоди худ ба 

пешниҳоди чунин намуди қарз ташкилотҳои қарзии молиявӣ машғул 

мешаванд. Ҳолатҳои аз сабаби пешниҳоди қарзи барзиёди ипотека ва 

поён фаромадани нархи манзил дар таҷрибаи ҷаҳонӣ бонкҳои зиёд 

муфлис шудаанд ва барои ҳамин чунин ҳолатҳои номатлубро ба назар 

гирифта ташкилотҳои қарзии молиявии Ҷумҳурии Тоҷикистон 

намехоҳанд, ки ба ин намуди қарздиҳӣ бештар шуғл варзанд. Болоравии 

қарзи ипотека аз ҳисоби сарчашмаҳои арзону дарозмуддат пешниҳод 

карда мешавад, ки чунин имкониятро аксари ташкилотҳои қарзии 

молиявии Ҷумҳурии Тоҷикистон надоранд.

Мавҷудияти мушкилоти зикршуда, зарурати пешбурди корҳои 

илмӣ-таҳқиқотӣ, таҳлилу арзёбӣ ва муайянкунии самтҳои асосии 

ташаккули механизми бозори қарзҳои ипотекаро дар Ҷумҳурии

Тоҷикистон тақозо мекунад, ки дар маҷмуъ мубрамии мавзуи 

таҳқиқотиро муайян менамояд.

Дараҷаи татбиқ ва амалисозии натиҷаҳои таҳқиқот. Муқаррароти 
асосии назариявӣ ва амалии таҳқиқоти диссертатсионӣ дар шакли 
маърӯза ва мақолаҳо дар конференсияҳову семинарҳои илмӣ ва илмию 
амалии аҳамияти байналмилалӣ ва ҷумҳуриявӣдошта, дар шаҳрҳои 
Душанбе, Кӯлоб дар давраи солҳои 2015-2021 пешниҳод ва баррасӣ 
шудаанд.

Пойгоҳи асосии иттилоотӣ ва озмоишии таҳқиқот корҳои 

таҳқиқотӣ дар назди кафедраи молия ва қарзи Донишгоҳи давлатии 
Кӯлоб ба номи Абуабдуллоҳи Рӯдакӣ гузаронида шудааст.

Татбиқи натиҷаҳои таҳқиқот. Таҳқиқоти илмӣ дар 

конференсияҳои байналмилалӣ, ҷумҳуриявӣ ва семинарҳои илмию 
амалии Донишгоҳи давлатии Кӯлоб, Донишгоҳи милли Тоҷикистон, 
Донишгоҳи давлатии молия ва иқтисоди Тоҷикистон, Донишгоҳи 
байналмиллалии сайёҳӣ, соҳибкорӣ ва хизмати Тоҷикистон, 
Донишкадаи технологӣ ва менеҷменти инноватсионӣ дар шаҳри Кӯлоб 

аз тарафи унвонҷӯ (2015-2021) мавриди муҳокима қарор гирифтанд. 

Ҷанбаҳои алоҳидаи назариявӣ ва тавсияҳои методии диссертатсия дар 

филиалҳои бонкҳои тиҷоратии дар минтақаи Кӯлоб, инчунин дар 

муассисаҳои таҳсилоти олии касбии Ҷумҳурии Тоҷикистон дар раванди 

таълимии фанҳои

“Фаъолияти бонкӣ”, “Пул, қарз, бонк”, “Муносибатҳои 

байналмилалии арзию қарзӣ” ва ғайра истифода шуда метавонад.

Навгониҳои илмии натиҷаҳои таҳқиқот. Навгониҳои илмиитаҳқиқот 
Унсурҳои асосии навгонии илмй инҳоянд:

- дар асоси таҳқиқи назариявии ҷанбаи иқтисодии мафҳуми 

қарзи ипотека дар мазмуни нав ҳамчун ҳаракати сармояи қарзӣ, 

воситаи молиявии сармоягузорӣ барои манзил, самтҳои мақсадноки 
воситаҳои пулии давлатӣ тавассути механизми ипотека ва ба сифати 

институти иқтисодӣ, тарзи мушаххаси таъмини функсия барои 

субъектҳои хоҷагидорӣ ҳисобида шуда, ҳамчун намуди махсуси 

шартнома, ки шакли ҳуҷҷатиаш амонатӣ буда, шартҳои муомила байни 

қарздиҳанда ва қарзгирандаро муқаррар намуда, амал мекунад, муайян 

карда шуда, пешниҳод шудааст;

- методологияи гурӯҳбандии бозори қарзҳои ипотека ва 

алоқамандии он ба иқтисодиёт омӯхта шуда, асоснок карда шуд, ки 

бозори қарзҳои ипотека ҳамчун сарчашмаи ҳавасмандгардонии 

равандҳои такрористеҳсолкунӣ дар иқтисодиёт хизмат мекунад. 

Ташаккули модели мукаммали бозори қарздиҳии ипотека ҳавасмандии 

иловагӣ барои рушди эҳтимолии технологии бонкҳо маҳсуб ёфта, 

афзоиши устувории низоми бонкиро дар маҷмуъ таъмин менамояд. 

Аммо навсозии соҳаи бозори қарздиҳии ипотека бе иштироки давлат ва 

кӯмаки молиявию иқтисодӣ ва қонунгузории он ғайриимкон аст;

- таҷрибаи хориҷии ташаккули бозори қарзҳои ипотека дар 

шароити муосир омӯхта шуда, қайд шудааст, ки дар кишварҳои 

пешрафта бозори қарзҳои ипотека хеле ташаккул ёфтаанд ва воситаи 

ҷудонашавандаи молиявии таъсир ба иқтисодиёт, ҳавасмандгардонии 

рушд ва афзоиши устувории он мебошанд. Дар ин замина, амалисозии 

ҷузъиёти муҳими таҷрибаи ташаккули бозори қарзҳои ипотекаи 

давлатҳои Британияи Кабир, Олмон, Федератсияи Россия, ИМА, Ҷопон, 

Ҷумҳурии Қазоқистон ва Ҷумҳурии Ӯзбекистон барои 

ҶумҳурииТоҷикистон тавсия гардидааст;

- вазъи кунунии бозори қарзҳои ипотека дар Ҷумҳурии 
Тоҷикистон таҳлил шуда, инфрасохтори бозори қарзҳои ипотека 

баҳодиҳӣ гардида, мушкилоти ҷойдоштаи бозори қарзҳои ипотека дар 

ҶумҳурииТоҷикистон ва тарафҳои қавӣ, заиф, имкониятҳо ва хатарҳои 

он тавассути усули 8\УОТ-таҳлил муайян карда шудааст;

- ҳавасмандии рафтори ташкилотҳои қарзии молиявӣ дар шароити 

рақобати бозори қарзҳои ипотека дар Ҷумҳурии Тоҷикистон барраси 

гардида, исбот шудааст, ки имрӯз дар Ҷумҳурии Тоҷикистон бозори 

қобили қарздиҳии ипотека дар ҳоли ташаккул қарор дорад. Ташаккули 

муҳити рақобатии бозор ба рушди бозори хизматрасониҳои бонкӣ ба 

манфиати қарзгирандагон, инчунин ҳамгироии бонкҳо, таъмини 

устуворӣ ва рақобатпазирии онҳо мусоидат хоҳад кард;

- модели механизми танзими давлатии ташаккули бозори қарзҳои 

ипотека дар Ҷумҳурии Тоҷикистон пешниҳод гардидааст, ки аз усулҳои 

иқтисодӣ ва усулҳои ташкйлӣ-ҳуқуқӣ иборат аст;

- барои ташаккули бозори қарзҳои ипотека дар Ҷумҳурии 
Тоҷикистон зарур шуморида шудааст, ки қарздиҳии ипотека бояд 

ҳамчун механизми расидан ба ин ҳадаф баррасӣ карда шавад. Ҳамзамон, 

сиёсати давлатии манзил бояд пеш аз ҳама ба ҳалли мушкилоти 

манзилии аҳолии дорои сатҳи миёнаи даромад, инчунин шаҳрвандони аз 

ҷиҳати иҷтимоӣ ҳимоя на шуда равона карда шуда, заминаи ташаккули 

он бояд инҳо бошанд: омӯзиши равишҳои буҷетӣ ва бозорӣ дар рушди 

қарзи ипотека; иштироки фаъоли давлат дар ҳалли масъалаҳо; 

истифодаи комплексии системаи воситаҳои молиявию қарзӣ, ки ба ҳар як 

вазифаҳои гузошташуда мувофиқ бошанд.

Манбаи иттилоотӣ-Сарчашмаҳои асосии маълумот ва озмоишии 

таҳқиқотро санадҳои меъёрию ҳуқуқии Ҷумҳурии Тоҷикистон, қарорҳои 

Ҳукумати Ҷумҳурии Тоҷикистон, санадҳои Бонки милии Тоҷикистон ва 

дигар бонку ташкилотҳои қарзии молиявӣ, маводҳои расмии Агентии 

омори назди Президенти Ҷумҳурии Тоҷикистон, инчунин маълумоти 

Вазорати рушди иқтисод ва савдои назди Ҳукумати Ҷумҳурии 

Тоҷикистон ва ҳисоботи солонаи мақомотҳои давлатӣ ва ташкилотҳои 

молиявию қарзӣ ташкил доданд.

Моҳияти амалии дисертатсия аз он иборат аст, ки хулосаҳо ва 

пешниҳодоти дар диссертатсия дарҷгардида, ба мукаммал гардидани 

донишҳои назариявию методии раванди ташаккул ва таҳлили 

механизмҳои ташаккули бозори қарзҳои ипотека мусоидат карда, як 

қатор пешниҳодҳои дар диссертатсияи номзадӣ овардашуда, 

метавонанд татбиқи амалии худро дар низоми идоракунии соҳа ва 

ҳамчунин дар фаъолияти ташкилотҳои қарзии молиявӣ ва Бонки 

миллии Тоҷикистон бо дар назардошти манфиатҳои иқтисоди миллӣ 

пайдо кунанд. Натиҷаҳои илмӣ, хулосаҳо ва тавсияҳои 

диссертатсионии пешниҳодшударо метавон дар самти ташаккули 

механизми бозори қарзҳои ипотека дар Ҷумҳурии Тоҷикистон 

истифода бурд. Инчунин, тавсияҳои асосии методологӣ ва амалӣ, 

ҳалли масъалаҳои ташкилӣ - иқтисодӣ имкон медиҳанд, ки масъалаҳои 

дарёфти манзил ва рушди қарзҳои ипотека дар Ҷумҳурии Тоҷикистон 

дар сатҳи баландтар бардошта шавад.

Сохтор ва хаҷми диссертатсия. Диссертатсияи мазкур аз 

муқаддима, се боб, хулоса, рӯйхати адабиёти истифодашуда иборат аст. 

Матни асосии диссертатсия дар 159 саҳифаи матни чопии компютерӣ 

навишта шуда, шомили 5 ҷадвал, 7 расм ва 8 гистограмма мебошад

Рӯйхати корҳои нашршуда вобаста ба мавзуи рисолаи илмӣ: 
Интишорот дар маҷаллаҳои тақризшаванда:

[1-М] Шафиев Б.З. Таҳқиқи ҷанбаҳои назариявии қарзҳои ипотекй 
дар доираи асосҳои институтсионалӣ» [Матн] / М. Н. Мирсаидов, Б. 3. 
Шафиев // Паёми Донишгоҳи миллии Тоҷикистон (маҷаллаи илмӣ). 

Бахши илмҳои иҷтимоӣ-иқтисодӣ ва ҷамъиятӣ - Душанбе: «Сино», 2019,- 

№10. Қисми 2. -С.129-133.

[2-М] Шафиев Б.З. Ипотека чун омили таконбахши рушди 

иқтисодиёти минтақа [Матн] / Б. 3. Шафиев // Паёми Донишгоҳи миллии 

Тоҷикистон (маҷаллаи илмӣ). Бахши илмҳои иҷтимоӣ-иқтисодӣ ва 

ҷамъиятӣ - Душанбе: «Сино», 2020.-№7. - С.209-213.

[3-М] Шафиев Б.З. Таҳлили рушди низоми қарзҳои ипотекӣ дар 

вилояти Хатлон. [Матн] / Б. 3. Шафиев // Паёми донишгоҳи давлатии 

тиҷорати Тоҷикистон. - Душанбе, 2020, №1(30). - С. 162-167.

б) Мақолаҳое, ки дар дигар нашрияҳо ба табъ расидаанд:
[4-М] Шафиев Б.З. Омӯзиши таҷрибаи хориҷии рушди бозори 

қарзҳои ипотекӣ дар шароити иқтисоди бозоргонӣ. [Матн] / Б. 3. 
Шафиев // Маводи конфронси ҷумҳуриявии илмӣ-амалӣ дар мавзуи 
«Вазъи низоми бонкии Ҷумҳурии Тоҷикистон дар давраи пандемияи 

коронавирус (СОУ1О-19)» (ДДК ба номи А. Рӯдакӣ, 11 декабри соли 

2021, шаҳри Кӯлоб) - Душанбе: «Нашриёти муосир », 2021. - С. 226-231.

[5-М] Шафиев Б.З. Шафиев Б.З. Хусусиятҳои қарзи ипотекӣ дар 

Ҷумҳурии Тоҷикистон [Матн] / Б.З. Шафиев // Маводи конференсияи 

илмӣ-амалии ҷумҳуриявӣ дар мавзуи «Баҳисобгирии муҳосибӣ, таҳлил 

ва аудит: вазъи муосир ва дурнамои рушд» (Донишкадаи сайёҳӣ, 

соҳибкорӣ ва хизмати Тоҷикистон, 31 марти соли 2018, шаҳри Душанбе). 

- Душанбе, 2018. - С. 206-213.
[6-М] Шафиев Б.З. Вазъи муосири бозори қарзи ипотекӣ дар 

ҷумҳуриявии илмию назариявӣ дар мавзуи «Нақш ва аҳамияти 

[8-М] Шафиев Б.З.Таҳлили сармоягузории рушди саноат дар 

Ҷумҳурии Тоҷикистон. [Матн] / Б.З. Шафиев, Г.Давлатов // Маводи 

конференсияи ҷумҳуриявии илмию назариявӣ дар мавзуи «Нақш ва 
аҳамияти сармоягузорӣ дар рушди иқтисоди миллӣ» (ДДК ба номи А.

7



Рудаки, 27-28 майи соли 2016, шаҳри Кулоб). - Душанбе, 2016. - С.483.- 

[9-М] Шафиев Б.З. Ташаккулёбии иқтидори инноватсионии 
мактаби олӣ дар шароити муосир. [Матн] / Б.З. Шафиев. // Паёми 

[10-М] Шафиев Б.З. Созмони умумиҷаҳонии савдо: масъалаҳои 

Қарор қабул карда шуд:

1. Баромади Шафиев Б.З. дар мавзуи «Ташаккули механизми 
бозори қарзҳои ипотека дар шароити муосир (дар мисоли Ҷумҳурии 

Тоҷикистон)» барои дарёфти дараҷаи илмии номзади илмҳои иқтисодӣ 

(08.00.07- молия, муомилоти пул ва қарз), хулосаи роҳбари илмӣ, 

номзади' илмҳои иқтисодӣ дотсент Нурализода А.Н. ва 
баромадкунандагон номзади илмҳои иқтисодӣ Куганов Н.К., ва номзади 

илмҳои иқтисодӣ Сафаров Аъзам ба инобат гирифта шавад.

2. Диссертатсияи Шафиев Бахтиёр Зиёратшоевич дар мавзуи 
«Ташаккули механизми бозори қарзҳои ипотека дар шароити муосир 

(дар мисоли Ҷумҳурии Тоҷикистон)» барои дарёфти дараҷаи илмии 

номзади илмҳои иқтисодӣ аз рӯйи ихтисоси 08.00.07 - молия, муомилоти 

пул ва қарз пешниҳод гардидааст, кори ба итмомрасида мебошад ва ба 

талаботи КОА-и назди Президенти Ҷумҳурии Тоҷикистон ҷавобгӯ 
мебошад.

3. Диссертатсияи Шафиев Бахтиёр Зиёратшоевич «Ташаккули 
механизми бозори қарзҳои ипотека дар шароити муосир (дар мисоли 

Ҷумҳурии Тоҷикистон)» барои дарёфти дараҷаи илмии номзади илмҳои 

иқтисодӣ аз рӯйи ихтисоси 08.00.07 - молия, муомилоти пул ва қарз бо 

дар назардошти ислоҳи камбудиҳои ошкоргардида ба Шӯрои 

диссертатсионии бВ.КОА-ООЗ-и назди Донишгоҳи миллии Тоҷикистон 
пешниҳод карда шавад.

Қарор дар ҷаласаи кафедраи молия ва қарзи Донишгоҳи давлатии 
Кӯлоб ба номи Абӯабдуллоҳи Рӯдакӣ, суратҷаласаи№^ 
аз«..соли 2022 қабул гардидааст. Дар ҷаласа иштирок доштанд:

17 нафар. Натиҷаҳои овоздиҳии кушод: Тарафдор - 17 нафар, зид - нест, 
Бетараф - нест. 
Раис:

номзади илмҳоииқтисодӣ, 

мудири кафедраи молия ва қарзи 
ДДК ба номи А.Рӯдакӣ Комилов Н.Б.

Котиб, муаллими калони 
кафедраи молия ва қарзи
ДДК ба номи А.Рудакӣ Сафаров З.А.

Имзоҳои Комилов Н.Б., ва Сафаров З.А.-ро тасдиқ менамоям,

Сардори РК КМ ДДК ба но
Абуабдуллоҳи Рудаки: Амиров Ф.А.

